
1. Суровини и помошни материјали, други супстанции и енергии употребени 
или произведени во инсталацијата 

 
Сите суровини и помошни материјали што се во употреба во процесот на преработка 
на искористени масла се дадени во табелите IV.1.1 и IV.1.2. од образецот на 
барањето. 
 
Во прилог следат поединечни детали за истите. 
 

1.1 Влез во процес (Суровини) 

 
Влезна суровина во процесот на преработка претставуваат искористени или отпадни 
масла. Процесот на преработка предвидено е да користи: 
  

 Искористените моторни масла, и  

 Искористени растителни масла 
 
Активноста ќе врши преработка, односно рафинација само на искористени моторни 
масла што не содржат повеќе од 20 ppm ПХБ, или повеќе од 2 грама вкупни халогени 
елементи на еден килограм отпадно масло утврдени согласно постапките за земање 
примероци и анализа. Сите количини на искористени масла ќе се набавуваат со 
потврда и хемиска анализа дека маслотo не содржи полихлорорани бифенили.  
 
Дополнително, при прием на отпадното моторно масло во инсталацијата за 
преработка, во сопствена лабораторија на операторот, ќе се спроведува хемиска 
анализа на квалитетот на искористените масла на влез во инсталација, како втора 
контрола.  
 
Додавањето на растителни масла во крајниот производ од дестилацијата на 
моторните масла има цел да изврши подобрување на квалитетот на производот. 
Додавањето на растително масло кај дестилатите предвидено е да биде во висина од 
2-5%. 
 

1.2 Излез од процес (Производи) 

 
Со преработката се очекуваат следните дестилати како крајни производи:  
 

 Основно или лесно масло (SN150), со околу 15% од вкупниот принос,  
 Дизел гориво, со околу 40-45%, 
 Тешко масло, слично на мазут (SN500), со околу 30%.  

 
По завршување на процесот на преработка, добиените базни масла нема да содржат 
повеќе од 5 ppm ПХБ и не повеќе од 30 милиграми вкупни халогени елементи на еден 
килограм масло, што ќе биде потврдено со лабораториска анализа на примерок. 
 

1.3 Помошни материјали 

 
Процесот на преработка, односно дестилација вклучува постапки на фино подесување 
на квалитет на производите преку неколку постапки. 
 
За да се постигне бараниот квалитет на дестилатите, производот во реакторот се 
меша со глина за белеење и затемнување, која се додава во количина од околу 25 kg 
за една дневна шаржа (18 m3). 

Покрај хомогенизација, по потреба се врши и закиселување според претходно 
спроведени лабораториските анализи. Закиселувањето предвидено е да се врши со 
сулфурна киселина и/или амонијак, во зависност од потребите. 
 
Просторот наменет за складирање на овие материјали ги исполнува потребните 
услови согласно законодавството за управување со хемикалии, за што има добиено 
соодветна потврда од надлежниот орган (Додаток 1). 

 
1.4 Вода 

 
Вода во инсталацијата предвидено е да се користи за следните намени: 
 

 Стандардни комунални потреби, 

 Противпожарна заштита, 

 Ладење во процес. 
 
Снабдување на објектот со вода за пиење предвидено е да се врши од постојната 
градска водоводна мрежа во согласност со надлежните органи на општината.  
 
Потребната количина на вода за комунални потреби во објектот, по проект изнесува 
q=1,0231 l/s за вода за пиење и санитарна вода, додека за истовремена работа на два 
противпожарни хидранти потребното количество изнесува q=5,0 l/s.  
 
Вода во самиот технолошкиот процес не е предвидено да се користи, освен за 
потребите на системот за ладење. Според проекциите, количество на вода неопходно 
за работа на системот за ладењето изнесува 3.500 литри. Со цел обезбедување на 
негова правилна работа, а во зависност од работните часови и карактеристиките на 
искористените масла, се очекува дека водата е неопходно да се менува на околу 2 
месеци. Искористени води од системот на ладење ќе се одведуваат во 
пречистителната станица заради нивен третман пред испуштање во канализација. 
 

1.5 Енергија 

1.5.1 Електрична енергија 
 

Следните електрични инсталации се обезбедени со цел правилно функционирање на 
инсталацијата и истите се приклучени на надворешната електрична мрежа:  
 

- Инсталација за сигнализација на тарифи и управување со термички 
потрошувачи, 

- Инсталација за осветлување,  

- Инсталација за приклучоци на термички потрошувачи и приклучоци,  

- Инсталација за принудно проветрување на купатила, тоалети и кујни,  

- Заштита од напон на допир,  

- Громобранска инсталација,  

- Општа и погонска инсталација во хидростаница,  

- Телефонска инсталација и  

- Противпожарна инсталација. 
 
Вкупната инсталирана моќност во инсталацијата е 110 kW, каде што најголеми 
потрошувачи на електрична енергија се вакуум пумпите (25 kW), реакторската единица 
(20 kW), ладилната единица (15 kW). 

1.5.2 Други енергенси  

 
За потребите на проектот предвидено е да се обезбеди загревање на 
аминистративните просториите во зимски услови со централно снабдување со 
топлотна енергија. Загревањето предвидено да се врши преку топловоден котел 
лоциран во подрумот на објектот и поставување на систем на  радијатори како грејни 
тела. Котелот ќе користи пелети како гориво. Tопловодниот котел на пелети ќе биде со 
капацитет од 60 kW, комплет со горилник за пелети, котловска регулација и резервоар 
за пелети со капацитет од 800 литри. 
 
За потребите на процесот и загревање на отпадните масла во процесот на 
дестилација, предвиден е котел што ќе работи на екстра лесно масло.  

Додаток 1 Решение за одобување на вршење на дејност промет со хемикалии 

Додаток 2 Material Safety Data Sheet за искористено масло 

Додаток 2 Material Safety Data Sheet за искористено растително масло 

